RTR Radiotelevisiun
Svizra Rumantscha

Per trutgs e pitgognas dals 25-03-2011
Proposta da Joachim Wasescha

Piz Mez 2718 m, tura da skis

La tura cumenza en moda cumadaivla. Cun las sutgeras da Savognin pendicularas laschain nus
ans manar enfin sin il Piz Martegnas (2670), la po ins giudair per entschaiver la bella vista e
suenter la descensiun sin la pista u dasperas sur Cartas-Tschers enfin Alp Curtegns (1852). La
metta ins si las pels e cumenza 'ascensiun che cuzza tot tenor cundiziun da mintgin tranter 2 e 3
uras. Ina bella vista sin tuttas varts € la paja per ils strapatschs. Per la descensiun datti diversas
pussaivladads tut tenor las cundiziuns da naiv. La pli usitada e segira € la spunda nordost nua
ch’ins & vegni ensi. Cura che na regia betg privel da lavinas po ins er far la spunda nord sur
Nurclanga u nordvest ed arrivar giu I'’Alp Nova e Bargias. Davent da Radons descend ins sin via
enfin Tigignas e suenter sin la pista giu Savognin.

Varianta

Il Piz Mez po ins normalmain ascender enfin en per la primavaira. Sche la via a Radons ¢ averta
po ins pajar a Parsonz il parcadi ed ir cun I'auto enfin Radons.

Durada da l'ascensiun: 2 - 3 uras
Differenza d'autezza: ca. 900 m
Descensiun cun skis, total: ca. 2400 m

